
Մեծարգո պարոն նախարար,



Վերջին ժամանակներս համայնքում շրջանառվում են լուրեր համայնքների խոշորացման մեր համայնքին առընչվող տարբերակների մասին: 


ՀՀ Արմավիրի մարզի Փարաքար համայնքի ավագանին համայնքների խոշորացման  գործընթացի վերաբերյալ ունի դիրքորոշում:

Համայնքների խոշորացումը, որն իրականացվում է փոքր համայնքների միացումով խոշոր համայնքին` մեր կարծիքով լավագույն մոդելը չէ: Արմավիրի մարզի դեպքում` Արմավիր, Վաղարշապատ, Մեծամոր և Փարաքար համայնքները կայացած վարչատարածքային միավորներ են, որոնց շուրջ առկա թույլ համայնքների միացումը այդ ուժեղ համայնքներին` լավագույն մոդել չէ:


Թույլ համայնքները պետք է միավորվեն իրար հետ, որպեսզի դառնան ուժեղ համայնքներ` իրենց բյուջեով, մարդկային ռեսուրսներով և ենթակառուցվածքներով:


Թույլ համայնքները, սեփական եկամուտներով և ենթակառուցվածքներով, միշտ զգալու են, որ առավելություն ունի խոշորացված համայնքի վարչական կենտրոնը, վարչական կենտրոնը կարծելու է, որ իր միջոցների և այլ առավելությունների հաշվին պահում է թույլ համայնքներին:


Փարաքար համայնքի դեպքում, որը բազմաբնակավայր համայնք է (Փարաքար և Թաիրով գյուղեր)` կարելի է ասել, որ ի սկզբանե խոշորացված համայնք է եղել, արդյունավետ չի լինի խոշորացնել այլ համայնքների հետ: Օրինակ` Բաղրամյան, Այգեկ, Նորակերտ և Մերձավան համայնքները (որոնք հարևան են Փարաքար համայնքին), մեր կարծիքով, պետք է միավորվեն, որոնցից մեկը պետք է լինի վարչական կենտրոն: Իսկ մարզի Մուսալեռ, Արևաշատ, Պտղունք և Ոսկեհատ համայնքները իրար հետ: Արդյունքում, Արմավիրի մարզի արևելքում կունենանք նախկին 9 համայնքների փոխարեն 3 համայնք` մոտավորապես հավասար բյուջեով և բնակչությամբ (Փարաքար, պայմանականորեն անվանենք` Արևաշատ և Բաղրամյան համայնքներ): Եթե ավանդաբար, ինչ-որ համայնքներ, նախկինում եղել են շրջկենտրոնի, մարզկենտրոնի կամ այլ վարչական միավորի կենտրոն, դրանք արդեն իսկ համեմատաբար զարգացած են, բնակչության ավելի մեծ քանակ ունեն և այլն: Իսկ նոր խոշորացվող համայնքների դեպքում, մեր նշած մոդելը, որ վարչական կենտրոն սահմանվի ոչ շատ ուժեղ համայնքը, հնարավորություն կտա այդ բնակավայրի ենթակառուցվածքները զարգացնել, մարկանց և կապիտալի հոսք կլինի այդ բնակավայր, բնակավայրերի համաչափ զարգացմանը կնպաստի և բնակչության կենտրոնացում չի լինի ամբողջ մարզի մի քանի քաղաքային բնակավայրերում, այլ կնպաստի որ գյուղական բնակավայրերից արտահոսք չլինի: Առանց այդ էլ, բացի Փարաքար համայնքից, որն իր էությամբ ավիլի շուտ քաղաքային բնակավայր է, քան թե գյուղական, մյուս գյուղական բնակավայրերում` բնակչության համար կրթական, մշակույթային, մարզական, ժամանցային հանգստի և կենցաղի համար բավարար պայմաններ չկան:  Մեր առաջարկած մոդելը ինչ-որ չափով նպաստում է բնակչության արտահոսքի կանխմանը և համայնքների համաչափ զարգացմանը:

Իսկ այն խնդիրները, որոնց լուծման համար մեր նշած խոշորոցված համայնքները հնարավորություններ չեն ունենա` կլուծվեն միջհամայնքային միավորման շրջանակներում: Ավելի հեշտ է հավասար հնարավորություններով երեք համայնքներ միավորվեն կոնկրետ խնդիրների լուծման համար` միջհամայնքային միավորման շրջանակներում, քան թե, տարբեր` ուժեղ և թույլ համայնքները:


Համայնքի բազմաթիվ բնակիչներ հանդիպումներ են ունեցել ավագանու անդամների հետ, հայտնելով իրենց անհամաձայնությունը համայնքների խոշորացման մինչև հիմա կիրառվող մոդելի վերաբերյալ և դրական են արձագանքում մեր նշած մոդելի դեպքում:


<<Տեղական ինքնակառավարման եվրոպական խարտիա>>-ի համաձայն`  տեղական ինքնակառավարման մարմինների տարածքային սահմանազատումների ցանկացած փոփոխություն չպետք է կատարվի առանց նախապես խորհրդակցելու տեղական շահագրգիռ համայնքների հետ, հնարավորության դեպքում, նաև հանրաքվե անցկացնելու միջոցով (եթե թույլատրված է օրենքով):


 Ելնելով վերոգրյալից և հիմք ընդունելով <<Տեղական ինքնակառավարման մասին>> ՀՀ օրենքի 13-րդ հոդվածի 11-րդ մասը`

1. ԱՎԵՏԻՍՅԱՆ ՍԱՄՎԵԼ

2. ԵՐԵՄՅԱՆ ԱՇՈՏ

7. ՔՈԼՅԱՆ ՎԱՐՈՒԺԱՆ                                
ՀԱՄԱՅՆՔԻ ՂԵԿԱՎԱՐ՝                                          ՍԱՄՎԵԼ ՎԱՐԴԱՆՅԱՆ

